
O Mercamelide celebrarase os dias 24 e
oo 25 de febreiro con grandes descontos

E INDUSTRIA
Direccién Xeral de Comercio

oLIaqy|eI2I2Wo0)0IudD)

A trixésima edicion do
ﬁ ACTIVIDADE SUBVENCIONADA POLA Mercamelide de inverno

Deputaci()n celebrarase os vindeiros
DA CORUNA  sabado 24 e domingo

25 de febreiro no Pazo
de Congresos, en hora-
rio continuo de 11:00 a
20:00 horas.

Nesta tradicio-
nal feira de oportuni-
dades dos comercios
de proximidade da vila,
organizada por Asetem
- CCA, contara con di-
versos participantes de
sectores como: electro-
domésticos, téxtil, com-
plementos,  deportes,
calzado, seguros, beleza,
lenceria e descanso, en-
tre outros. P3

“En Adeslas ofrecemos “Este libro € un reencontro
diversos servizos” coas propias raices”

5

Alejandra Capelo e Jestis Haddad, responsables da

oficina de Adeslas en Melide, explican todos os ser-  obra sobre asentarse nas raices para poder avanzar en
vizos que ofrecen como: seguros de saude, fogar,  plenitude. Ndfiez comenta nesta entrevista todos os
mascotas ou decesos, entre outros. P9 detalles do proceso de escrita. P21

Tribuna de opinion
O machismo, racismo e
homofobia no futbol

Un dos deportes mais se-
guidos e practicados pola
cidadania ¢ o fatbol, mais
tamén podemos dicir que
é 0 que menos evolucio-
nou co paso do tempo en
canto a valores.

Non é estrano ver, =

cada pouco tempo, nas re-
des sociais ou nos medios
de comunicacion videos
de pelexas entre afeccio-
nados ou incluso en par-
tidos infantis dos propios
pais dos xogadores e xo-
gadoras. Tampouco o €
escoitar canticos racistas
como o caso da inchada do
Atlético de Madrid contra
un xogador negro do Real
Madrid. Non é nada novo
escoitar insultos sexistas
e machistas a xogadoras e
arbitras no desempeio do
seu traballo, incluso abu-
SOS sexuais como o exerci-
do por parte de Rubiales a
Jenny Hermoso durante a
celebracion do mundial.
O que, por desgraza, non
estamos moi habituadas a
escoitar e a xogadores de
fatbol procesional dicir
que son homosexuais, pa-
rece un tema tabu.

Nos terreos de
X0go permitense comen-

Debuxo no que se ilustran diversos insultos no fatbol. / Vifieta: Ferran Martin

tarios e actitudes que, segu-
ramente, noutros espazos
serian rexeitados e pena-
lizados. A pregunta é por
que? Cando sucede un caso
de homofobia, machismo
ou racismo, pouco despois
soen sair os responsables
dos diferentes clubs para
condenar esas actuacions
mais, que fan para solucio-
nalo?

Como sociedade
non podemos permitir que
as novas xeracions tefan
como exemplo determina-
dos valores que hai no fut-
bol actual, non poden ven
ver como normal que nun

espazo de xogo se insulte,
menosprece ou discrimine
a unha persoa pola stia raza,
condiciéon sexual ou sexo.
Os partidos de fatbol deben
ser un lugar de liberdade,
diversidade e inclusién. Un
exemplo disto é o equipo
de fatbol, Los Drangones
de Lavapiés, formado por
nenos e nenas migrantes
para os que estar neste club
vai mais ala de practicar de-
porte: “non é tanto como
que che ensinen a xogar ao
fatbol, sen6n a ser unha
persoa”, comentaba un xo-
gador deste equipo nunha
reportaxe de El Intermedio.

Editorial

A crise do
campo

Xunta Directiva de ASETEM - CCA

=

Decenas de agricultores manifestdndose en Ourense. / Foto: Ifiaki Osorio

Durante a pandemia da
COVID-19 a cidadania con-
sideraba diversos traballa-
dores e traballadoras como
“heroes”, eran “imprescin-
dibles. Un destes sectores
era o agricola, os mesmos
que estes dias protestan
en diferentes paises como:
Espana, Francia, Alemana,
Portugal ou Bélxica por un
prezo xusto dos seus pro-
dutos, en contra da excesi-
va burocracia e das estritas
normas medioambientais.
Unha das grandes
queixas dos agricultores e
agricultoras é o pouco co-
fiecemento do sector que te-

fien as persoas que realizan
as normativas, asi como a
competencia desleal que te-
fien coa mercadoria proce-
dente doutros paises, dado
que non lles esixen cumprir
con determinadas medidas
ambientais, o que provoca
que poidan producir mais
cantidade e a un prezo me-
nor.

A solucion deberia
pasar por escoitar aos tra-
balladores e traballadoras
da terra para buscar unha
alternativa que permita
avanzar nas medidas contra
o cambio climéatico e poder
vivir dignamente do campo.

O Mercamelide de inverno celebrarase os dias 24 e 25
de febreiro con grandes descontos e diversos artigos

O alcalde e o concelleiro de comercio do municipio, xunto con dudas integrantes da directiva de Asetem - CCA, na presentacion da nova edicién do Mercamelide de inverno. / Foto: Cerne

A trixésima edicion do Mer-
camelide de inverno cele-
brarase os vindeiros sabado
24 e domingo 25 de febreiro
no Pazo de Congresos, en
horario continuo de 11:00 a
20:00 horas.

Esta nova convo-
catoria da tradicional feira
de oportunidades dos esta-
blecementos de proximida-
de da vila, organizada pola

Asociacion de Empresarios
e Empresarias da Terra de
Melide, contara con diver-
sos participantes de secto-
res como: electrodomésti-
cos, téxtil, complementos,
deportes, calzado, seguros,
beleza, lenceria e descanso,
entre outros. Como todos os
anos, as persoas que visiten
0o Mercamelide atoparan
diferentes artigos e produ-

tos con grandes descontos,
unha gran oportunidade
para a clientela nesta época
de rebaixas.

Ata o momento da
impresion do Cerne, os
comercios participantes
son: Suenos, Mis Mejo-
res Labores, Flor de Toxo,
Electrosan, Xanela Ocio e
Animacién, Goalkers, Colo-
rin Colorado, Marvi, Crea-

ciones MJ, Adeslas, Zafiro
Tours, Stardemoda, Modas
Alfonso, Sarela e Tu Boutik.
Se alglin negocio quixera
participar no Mercamelide
ten ainda de prazo ata o vin-
deiro martes para anotarse.

A maiores, nesta
edicion da feira de oportu-
nidades habera servizo de
cafeteria e servizo gratuito
de animacion infantil para

crianzas con mais de 4 anos,
0 que sup6n un valor enga-
dido para a clientela que se
achegue ata o Pazo de Con-
gresos.

Dende a directiva
queren animar a toda a ve-
cinanza da vila e doutros
concellos proximos a des-
frutar do Mercamelide, un
evento comercial tinico na
nosa contorna.

A responsable de Xanela Ocio e a empregada de Sportmoda na entrega dos premios de 500 euros da campana comercial. / Foto: Cerne

Aberto o prazo para solicitar as axudas para a renovacion de electrodomésticos

Lavadoras, como as que entran nesta axuda, expostas en Electrosan. / Foto: Cerne

A Xunta de Galicia abre o
prazo para solicitar as axu-
das para a renovacién de
electrodomésticos ata o vin-
deiro 30 de setembro, ou
previo esgotamento de cré-
dito.

No caso dos estable-
cementos que se dediquen
de xeito parcial ou total a
venda de electrodomésticos
e queiran adherirse a esta
iniciativa poden facelo ata o
30 de xufio.

As entidades co-
laboradoras realizaran a
comprobacion dos requisi-
tos das persoas solicitantes
da axuda, realizara ante o
INEGA a tramitacion e xus-
tificacion da axuda e rea-
lizaran o desconto directo
da subvencion na factura
da actuacion de xeito que
o beneficiario ou beneficia-
ria non chegue a realizar o
pago. Posteriormente, unha
vez que se dite a resolucion
de concesién e pagamento
da axuda, o INEGA abonara
ao establecemento adherido
o importe correspondente
na conta bancaria facilitada
polo mesmo.

Neste tipo de sub-
vencions as persoas bene-
ficiarias son aquelas que
adquiran, mediante as en-
tidades colaboradoras par-
ticipantes, renoven os elec-
trodomésticos por outros
das seguintes tipoloxias e

clasificacions: frigorifico e
conxelador, con clasifica-
cion enerxética A,B,C ou D;
lavadoras e secadoras A ou
B; lavalouzas A,B ou C; e,
placas de inducién total.

Para recibir esta
axuda é obrigatorio entre-
gar o vello electrodoméstico
a un xestor autorizado para
o seu tratamento. A contia
desta subvencion ira dende
100 ata 400 euros, podera
chegar a ser 0 25% do prezo
do artigo no caso de consu-
midores xerais e, no caso de
consumidores en risco de
exclusion social, do 75%.

Unha persoa benefi-
ciaria s6 podera recibir axu-
da pola substitucion dun
Unico electrodomésticos de
cada unha das tipoloxias de
equipamentos e cun maxi-
mo de dous electrodomésti-
cos por particular.

As persoas benefi-
ciarias en edicions anterio-

res non poderan repetir a
mesma tipoloxia de electro-
doméstico subvencionado
con posterioridade ao 1 de
xaneiro de 2020.

A Administracién
autonOmica prevé que se
sumen a esta iniciativa pre-
to de 450 establecementos,
entre eles en Melide atopa-
se Electrosan (raa Martago-
na, 13).

O Goberno gale-
go estima que a convoca-
toria mobilice 7,6 millons
de euros, o que espera que
“estimule o comercio lo-
cal”. A prevision é que estas
axudas cheguen a 14.000
fogares que aforraran ata
580.000 euros anuais en
electricidade. No tocante ao
consumo, a Administracién
prevé que a reducion sexa
de 2.900 megavatios ao ano
e unha reducion de emision
equivalente 4 plantaciéon de
44.000 arbores.

A Xunta lanza subvencions para mellorar
establecementos turisticos e restauracion

A Xunta de Galicia lanza o
programa de subvencions
para a mellora das infraes-
truturas dos establecemen-
tos turisticos de aloxamen-
to e de restauracion do ano
2024.

Os beneficiarios po-
deran ser: persoas fisicas e
xuridicas, PEMES, titulares
de negocios turisticos de
aloxamento e restauracion,
que tefian autorizado ou
clasificado no REAT; cunha
antigiiidade da actividade
turistica do establecemen-
to non inferior a 5 anos; e
que sexan propietarios dos
inmobles ou con dereito de
uso durante todo o prazo de
duracion da obriga de man-
ter a actividade prevista.

Seran subvenciona-
bles os seguintes tipos de
negocios: establecementos
hostaleiros, campamentos
de turismo, casas de turis-
mo rural, apartamentos
turisticos e albergues; asi
como restaurantes inclui-
dos no Grupo I, debida-

mente inscritos e clasifica-
dos no REAT.

Os investimentos
que entran dentro desta
axuda son: a mellora das
condicions de accesibilida-
de e supresion de barreiras
arquitectdnicas; actuacions
destinadas a cumprir con
modificacibns normativas
ou dirixidas 4 mellora da
clasificacibn do estable-
cemento que supofian un
incremento de categoria;
renovacibn e moderniza-
ci6n das instalaciéns e em-
belecemento do contorno
da instalacion; mellora da
climatizaciéon mediante im-
plementacion de medidas
de aforro enerxético, asi
como a instalacién ou me-
llora de sistemas de extrac-
ci6én e renovaciéon do aire;
dixitalizacién dos sistemas
de xestion e comerciali-
zacion do espazo; equipa-
mentos mobles necesarios
para o funcionamento;
adaptacion dos sistemas
de seguridade e saide na

prestacion de servizos; e,
por ultimo, mellora das ins-
talacidéns coa finalidade de
obter certificacions de cali-
dade, como a Q de calida-
de turistica. O titular debe
contar con licenza de obras
ou, de ser o caso, certificado
do concello de non precisar
dita licenza.

No apartado de
gastos subvencionables
atopamos: gastos de exe-
cucién de obra vencellados
coa execucion do proxec-
to; e honorarios técnicos
de redaccion do proxecto e
direccidén de obra, non su-
periores ao 6% do investi-
mento neto admitido. Non
seran subvencionables, en-
tre outros, a adquisicion de
terreos, edificacions, locais
e elementos de transpor-
te; enxoval de cocina e co-
medor, enxoval de habita-
cions e banos, adquisicion
de bens de decoracion de
estancias; obras de mante-
mento do establecemento,
como limpeza de -caleiros,

8

Pousada Chiquitin, un aloxamento turistico en Melide. / Foto de arquivo

pintura, arranxos, seguros,
taxas, licenzas ou similares;
gastos de conectividade,
elementos adquiridos me-
diante leasing ou renting,
etc.

A contia vai oscilar
entre 0 40% e 0 60% do in-
vestimento neto subvencio-
nable, segundo os puntos
acadados polo establece-
mento solicitante na bare-

mo da solicitude de axuda;
e co maximo de 60.000 eu-
ros por entidade beneficia-
ria.

O prazo de solici-
tudes desta convocatoria
estara aberto ata o vindei-
ro luns, 19 de febreiro de
2024. Dito tramite debe fa-
cerse, de xeito telematico, a
través da Sede Electrénica
da Xunta de Galicia.

A Deputacion da Coruina abre o prazo para solicitar as
axudas ao emprego local ata o Vlndelro 22 de febreiro

A Deputaciéon da Corufia
abre o prazo para solicitar
as axudas de emprego local
ata o vindeiro 22 de febrei-
ro, as 14:00 horas.

A primeira destas
subvencions é a lifia: PEL
- Emprende Investimen-
to. Neste caso, as persoas
beneficiarias poden ser:
microempresas, pemes e
autonomas que estean des-
envolvendo unha activida-
de econ6mica con animo de
lucro, que tenan o domici-
lio fiscal e como minimo un
centro de traballo nun con-
cello da provincia corunesa
con poboacion inferior a
10.000 habitantes.

A maiores, poderan
beneficiarse aquelas per-
soas solicitantes que non
dispofian de centro de tra-
ballo sempre que conste
no Certificado de Situaciéon
Censual da AEAT que a ac-
tividade se desenvolve fora
dun local determinado ou
non conste onde se desen-
volve.

Nesta seccion de
axudas os investimentos
subvencionables son aque-
les que resulten estrita-
mente necesarios para o
desenvolvemento da acti-
vidade, realizados entre o
1 de xaneiro e o 31 de de-
cembro deste ano, e que se
atopen dentro dos seguin-
tes conceptos: aplicacions
informéaticas, maquinaria,
equipos de informacion
(tabletas de maximo 500
euros ou ordenadores de
maximo 2.000 euros sen
IVE) e mobiliario. O inves-
timento  subvencionable
sera dun minimo de 3.500
euros sen IVE e dun méaxi-
mo de 25.000 euros sen
IVE. A contia sera do 70%
do investimento subven-
cionable.

As obrigas, entre
outras, son: manter a in-
version por un periodo mi-
nimo de 2 anos dende a ad-
quisicion dos bens.

A seguinte lifia das
axudas da Deputacion é o

Un auténomo co seu ordenador portatil informandose sobre todas as axudas da Deputacion da Coruiia. / Foto: iStock

PEL - Aut6énomos 2024.
As persoas beneficiarias
poden ser aquelas que des-
envolvan unha actividade
econ6mica con animo de
lucro, con domicilio fiscal
nun concello da provincia
de menos de 20.000 habi-
tantes e unha antigiiidade
ininterrompida maxima de
5 anos anteriores a data de
publicacién da convocato-
ria destas axudas. Conside-
rarase que non existe inte-
rrupcion cando entre o cese
e a nova alta transcorreran
menos de 12 meses.

Nesta subvencion
s6 seran subvencionables
aquelas cotas de autdno-
mos e autbnomas que non
sexan bonificadas total ou
parcialmente por algunha
axuda publica ou privada.
No caso de que se perciban
axudas, exoneracidéns ou
bonificacions nunha parte
do ano, podera solicitarse a
subvencién sempre que no
exercicio 2024 tenan 6 ou
mais mensualidades exen-
tas de calquera tipo de axu-
da publica ou privada.

Os gastos subven-
cionables son: as cotas
mensuais de auténomos
e autonomas do exercicio
deste ano que non reciban

ningin tipo de bonifica-
cidn, exoneracion ou axuda
dalgin organismo publico
ou privado. Non entran as
cotas mensuais inferiores
a 200 euros, nin as co-
rrespondentes a periodos
inferiores ao mes natural.
A contia serd de 200 eu-
ros por cada mes no que se
cumpran os requisitos, cun
minimo de 6 meses e un
méximo de 12.

Outra das linas des-
tas axudas é o PEL - Pemes
creacion e ampliacién do
cadro de persoal. Esta sub-
vencion vai dirixida a Pe-
mes, persoas autébnomas e
microempresas que estean
desenvolvendo unha activi-
dade econémica con domi-
cilio fiscal e, como minimo,
un centro de traballo nun
concello da provincia da
Corufia con poboacién in-
ferior a 20.000 habitantes.
Ao igual que no caso das
lina PEL - Emprende In-
vestimento, tamén poderan
ser subvencionadas aque-
las persoas solicitantes que
non dispofian de centro de
traballo sempre que conste
no Certificado de Situaciéon
Censual da AEAT que a ac-
tividade se desenvolve fora
dun local determinado ou

non conste onde se desen-
volve.

Nesta caso, ex-
cliense as seguintes con-

tratacions: os traballado-
res fixos - descontinuos,
contrataciéns  realizadas

con traballadoras que nos
6 meses anteriores 4 con-
tratacion prestasen ser-
vizos na mesma empresa
mediante un contrato in-
definido ou temporal, agés
contratos formativos.

Os gastos subven-
cionables seran: os custes
salariais e de seguridade
social patronal da contra-
tacion de 1 traballador ou
traballadora a xornada
completa ou a tempo par-
cial, iniciadas no 2024, que
tefian unha duracion mini-
ma de 6 meses.

As entidades debe-
ran presentar un orzamen-
to estimado de gasto com-
prendido entre un minimo
de 1.428,58 euros, e un
maximo de 21.428,58 eu-
ros. A contia é do 70% do
gasto subvencionable, cun
maximo de 15.000 euros.

Neste caso, as obri-
gas son, entre outras: man-
ter o nivel de emprego
existente na empresa be-
neficiaria, entendendo que

se cumpre coa obriga can-
do o numero de traballa-
dores na empresa na data
de finalizacion do periodo
subvencionable é superior
ao existente no momento
de finalizaciéon do prazo de
presentacién da solicitude.

A ultima lifia destas
axudas da Administraciéon
provincial é o PEL - Pe-
mes mantemento. Desta
subvencién podense be-
neficiar: pemes, persoas
autébnomas e microempre-
sas que realizaron unha
contratacion indefinida ou
foi transformada a indefi-
nida con caracter previo a
presentacion da solicitude
desta axuda. Ademais, es-
tas empresas e autébnomos
debian manter con ante-
rioridade &4 data da publi-
cacion (o 19 de xaneiro) o
domicilio fiscal na provin-
cia da Corufia nun concello
con menos de 20.000 habi-
tantes.

Nesta parte, os gas-
tos subvencionables son: os
custes salariais e a segurida-
de social patronal de man-
temento da contrataciéon no
ano 2024 do posto subven-
cionado nesta convocatoria.
A contia é 0 50%, cun maxi-
mo de 11.000 euros.

As solicitudes para
beneficiarse destas subven-
cions poden presentarse a
través da Sede Electrénica
da Administracion provin-
cial.

Do presuposto to-
tal, a Deputacion destinara
4,5 millons de euros para a
contratacion de persoal, 1
millén de euros para per-
soas autonomas e 2,76 mi-
ll6ns para o emprendemen-
to. O presidente, Valentin
Gonzéalez Formoso, fixo fin-
capé en que o presuposto
para estas axudas aumen-
tou un 8%, para reforzar
un programa que ten como
finalidade “seguir creando
emprego e impulsando aos
autonomos, emprendedo-
res e pequenos negocios da
provincia”.

Parafarmacia Ulloa escenario dunha
camara oculta de ‘Xente Marabillosa’

Amplianse os prazos e epigrafes
para adherirse ao Bono Deporte

Unha captura do programa Xente Marabillosa, nunha caimara oculta en Parafarmacia Ulloa. / Foto: Xente Marabillosa

Parafarmacia Ulloa, comer-
cio local en Melide, conver-
teuse en escenario dunha
camara oculta do programa
‘Xente Marabillosa’ da Te-
levision de Galicia.

Neste formato au-
diovisual recoéllense teste-
muiias ante unha situacién
de discriminacion.

O tema do ‘Xente
Marabillosa’ do pasado 17

de xaneiro era o sexo na
terceira idade, para axudar
a visibilizar algins prexui-
zos, estréase unha camara
oculta na que unha sefiora
vai a Parafarmacia Ulloa
acompainada da saa filla
coa intencioén de mercar un
xel lubricante. Esta sefiora
namorouse de novo e ante
unha viaxe coa sua parella
coméntalle 4 filla a saa de-

cision de mercar o xel, algo
que a sta descendente non
ve con bos ollos. Ante esta
situacién na que a muller
recibe incomprension e re-
proches por parte da filla,
duas vecinias de Melide de-
ciden sair na defensa da se-
fora, amosando empatia e
comprension. Un bo exem-
plo da calidade humana da
cidadania da vila.

» LECTUF

Calzados Broz co indicativo de local adherido ao Bono Deporte. / Foto: Cerne

O Bono Deporte amplia os
seus prazos e epigrafes para
poder participar nesta cam-
pafia do comercio local.

A Administracién
autonomica prologou ata
este sabado, 17 de febreiro,
para que os establecemen-
tos de proximidade que o
desexen poidan adherirse.
A maiores, tamén se am-
plian os epigrafes das tendas

participantes como son: a
fabricacion de instrumen-
tos Opticos e material foto-
grafico; comercio de vendas
de instrumentos médicos e
ortopédicos; Opticos/opto-
metristas e poddlogos; asi
como comercio de aparellos
médicos e ortopédicos.

Para anotarse é pre-
ciso inscribirse na paxina
web desta iniciativa.

iVéndese lefia
picada de
carballo

Santa Maria
de Melide

636 866 996

“Na oficina de Adeslas en Melide ofrecemos unha ampla
saude, fogar, decesos e mascotas”

gama de servizos como:

- Que produtos ofre-
cedes nesta oficina de
Adeslas en Melide?

- Jestis Haddad: Ades-
las por excelencia é a com-
pania lider en seguros de
saude e dental. A pesares
de que estas son as nosas
especialidades tamén co-
mercializamos o resto de
seguros: fogar, decesos, ve-
hiculos, mascotas, asisten-
cia en viaxes, accidentes,
electrodomésticos e protec-
ci6n xuridica. E unha ampla
gama de coberturas pero a
xente identificanos por sat-
de. No noso caso, temos o
foco posto tamén nas em-
presas porque actualmente
o tema do seguro de saiade
como beneficio social esta
en auxe. De feito, de cada
tres empresas, daas estan
con Adeslas. Temos moitas
ganas de medrar e captar
mais empresas da comarca.
- En que consiste o
proxecto dirixido a em-
presas?

- J.H: Basicamente este se-
guro de saude para empre-
sas implica beneficio para
ambas partes, empresario
e traballadores. Pola parte
da empresa, dalle unha boa
imaxe, dado que implica
unha preocupacion polo seu
ben mais prezado que son
os traballadores, o que as
fai maéis atractivas de cara
aos procesos de seleccion de
persoal. Outra das vantaxes
de contratar este servizo é
que o gasto é deducible do
IRPF, polo que ao final o
custo non é unha cantida-
de excesiva. Pola parte das
persoas traballadoras, moi-
tas veces é un servizo que
valoran moi positivamente
e implica unha fidelizacion
do empregado. Ademais, ao
ser contratado o seguro por
empresa € mais economico
e conta con maiores van-
taxes como o rembolso do
50% en gastos de farmacia,
logopedia e fisioterapia.

- Cal é a clave para que
funcione ben wunha

K SegurCaita Adesss

Alejandra Capelo e Jests Haddad, traballadores de Adeslas na sta oficina na vila,

compaiiia de seguros no
ambito da saude?

- Alejandra Capelo: En-
tre outras cuestions, contar
cunha gran cantidade de
médicos asociados & em-
presa, o que permite unha
atencion moito mais axil,
sen listas de agarda como
pode suceder na Seguridade
Social. Moita xente decan-
tase por contratar un seguro
de satide por prevencion, xa
que unha cita que na sani-
dade publica che pode levar
6 meses de espera, a través
de Adeslas podemos acur-
tala a semanas ou 1 mes,
dependendo da especiali-
dade. E mais mentalidade
de prevencion que de cura-
cion, polo que os seguros de
satde van medrando grazas
ao bo servizo e unhas tarifas
acorde 4 calidade.

- J.H: Somos unha empre-
sa con moitos anos de ex-
periencia e unha estrutura
moi sélida, o que nos permi-
te traballar con maior axili-
dade e un bo servizo, isto

é 0 que marca a diferenza.
En Adeslas combinamos o
avance tecnoloxico, propio
destes tempos, coa proximi-
dade co asegurado ou ase-
gurada. A persoa usuario
vai sentir o apoio e acompa-
namento en todo o proceso,
antes, durante e despois de
contratar o seguro.

- Podese dicir que unha
das vantaxes desta ofi-
cina é a atencion perso-
nalizada.

- A.C: Si. Nesta empresa a
figura do mediador, como
€ 0 noso caso, ten un gran
valor. En moitas entidades
a clientela ten que contra-
tar os servizos a través de
centrais telefénicas, onde
cada vez che contesta unha
persoa diferente, ou a tra-
vés de Internet. En Adeslas
o proceso é diferente por-
que da a opcién mais auto-
noma para o usuario que €
a tecnoloxica pero tamén a
presencial, dado que como
humanos gustanos atopar
ao outro lado unha persoa

o escanea est

na Ronda de Pontevedra. / Foto: Cerne

coa que poder tratar e non
unha maquina.

- J.H: E verdade que a
xente mais nova prefire fa-
cer as suias xestions a tra-
vés de plataformas en lifia
pero non todos son novos.
Ademais, hai persoas que
apesares de non ser moi
maiores prefiren ter a unha
persoa de man que lles axu-
de, explique e os oriente. En
todos os ambitos é impor-
tante a proximidade pero
na saude ainda mais, valo-
ras moito ter unha persoa
& que chamar ante calquera
problema ou complicacion.
- Como foi a acollida?

- A.C: Aqui en Melide o re-
cibimento foi marabilloso.
Todo o mundo nos acolleu
fenomenal, desexdndonos
que nos vaia ben e pregun-
tanos en que lles podemos
axudar.

- E por que escollestes a
vila para emprender?

- A.C: Porque é un pun-
to estratéxico. Adeslas ten
presenza en practicamente

todas as comarcas galegas
e Melide estaba ainda sen
ela. Ademais, é un munici-
pio que esta cerca de cida-
des como Lugo ou Santiago
polo que é un sitio perfecto,
no mesmo centro de Galicia
e en pleno Camino de San-
tiago.

- J.H: De feito, nesta zona
Adeslas ten bastantes ase-
gurados que, ata a apertu-
ra desta oficina, tifian que
desprazarse a Santiago,
Lugo ou Lalin para realizar
as sdas xestidons. Grazas a
esta oficina en Melide o que
se fai € darlles o servizo con
maior proximidade.

- No voso sector a for-
macion é fundamental.

- A.C: Si, es constante. Por
unha banda, a formacién
dos produtos, especialmen-
te no caso da incorporacién
de novos servizos. Pola ou-
tra banda, na dixitalizacion
da empresa, dado que hai
un proxecto para que todas
as oficinas e axentes estea-
mos preparados para reali-
zar todas as xestions a tra-
vés do teléfono para ganar
en autonomia e para facelo
de inmediato. A finalidade
de Adeslas é prestar o ser-
vizo mais rapido e mellor,
a maiores de ir quitando o
papel pero, insisto, unha
persoa que precise facelo en
papel non vai haber proble-
ma. Na parte de dixitaliza-
cion levamos mais dun ano
formandonos.

- J.H: Realmente non esca-
timan en formaciéon. Tan-
to en canto & dixitalizacion
como en produtos temos
moitos talleres de xeito
constante.

- Cales son os servizos
mais demandados?

- J.H: Fogar e decesos.

- A.C: E mascotas despois
da nova Lei de Benestar
Animal tamén, de todos
xeitos, no seguro de fogar
de Adeslas xa entra o de res-
ponsabilidade civil de mas-
cotas, independentemente
do nimero de animais.

Aumentan, en 24 persoas, os datos do
paro no mes de xaneiro na comarca

ALINGUA A INSTITUCION

BUSCA SIMPLE

desempregd

SINONIMOS

BIBLIOTECA

desemprego o)

substantivo masculino

Situacién de quen non ten emprego.

Medidas para combater o desemprego.

~ SINONIMO paro

HEMEROTECA

PUBLICACIONS

ARQUIVD

LETRAS GALEGAS COMUNICACION  DICIONARIOS
BUSCA AVANZADA
|§| Ver exemplos |§| Ver marcas expandidas |§| Busca preditiva

Captura de pantalla da definicién da palabra “desemprego” no dicionario da Real Academia Galega. / Foto: Cerne

Aumentan, en 24 persoas,
os datos do paro no mes de
xaneiro na comarca da Te-
rra de Melide.

O primeiro mes do
ano soe ser un periodo com-

plicado para o emprego,
dado que rematan os con-
tratos temporais de reforzo
da campana de Nadal, espe-
cialmente en sectores como
o comercio e a hostaleria.

Isto reflictese nas cifras de
xaneiro da comarca, xa que
todos os concellos, agas o de
Toques, incrementan o nu-
mero de persoas desempre-
gadas.

En total, no primei-
ro mes de 2024 habia 432
persoas en paro na contor-
na da Terra de Melide. Os
datos, separados por muni-
cipios quedan do seguinte
xeito: Santiso aumentou a
cifra en 3 desempregados
ou desempregas mais, cun
total de 58; Sobrado tamén
incrementou os seus datos
de parados con 2 mais, que-
dando a cifra en 42; Melide
¢é a vila con maior suba, 22
persoas, cun total de 308.

Nas comarcas limi-
trofes, A Ulloa e Arzaa se-
guen a senda do crecemento
de desempregados pero O
Deza marca datos positivos
neste mes de xaneiro, cun-
ha pequena baixada.

No caso dos con-
cellos da Ulloa: en Monte-
rroso prodicese o maior
incremento con 6 persoas
paradas mais, séguelle An-
tas de Ulla con 2 e remata
Palas de Rei coa mesma ci-
fra de desempregados que
en xaneiro.

Na comarca de Ar-
za os datos son negativos
en todos os seus munici-
pios: a maior suba de para-

dos rexistrase no Pino con 8
mais, séguelle moi de preto
Arzia con 7, e empatan a
2 mais, Boimorto e Touro,
respectivamente.

O Deza, é a Unica
zona da contorna que amo-
sa unhas cifras positivas,
mais non € asi en todas as
saas vilas: en Rodeiro cae o
paro en 10 persoas, Dozén
queda cun desempregado
menos e, Vila de Cruces e
Lalin, con tres parados me-
nos cada un. Non obstante,
en Silleda e Agolada medran
suavemente as persoas des-
empregadas con 1 e 2 mais,
respectivamente.

A cifra total de per-
soas en paro en Galicia é
de 131.101, dende a Xunta
salientan que é a cuantia
“mais baixa nun mes de
xaneiro dende que hai re-
xistros (1996)”. A comuni-
dade autonoma galega é a
segunda na que mais cae o
numero de desempregadas
e desempregados, dado que
conta con 13.947 menos que
no xaneiro pasado. Non é o
caso concreto da comarca
da Terra de Melide, onde en
2023 houbo 6 menos.

Xa esta en marcha a campaina do

Bl

A Asociacion de Empresa-
rios e Empresarias da Terra
de Melide puxo en marcha
unha campaia en redes so-
ciais para impulsar as ven-
das nos comercios de proxi-
midade asociados arredor
do Dia dos Namorados, 0 14
de febreiro.

Cartel da campafa de redes sociais do Dia dos Namorados. / Foto: Asetem

i) W

Unha vez mais, Ase-
tem incentiva as compras
nos negocios locais nas stas
redes para conectar tamén
coa poboacion mais nova.
Ademais, nesta campaiia
lembran que na vila podes
mercar todo o que precises
para esa persoa especial.

Asetem acode a unha xornada informativa para

Responsables da Administracion cos representantes da asociacions. / Foto: Xunta

A xerente de Asetem - CCA,
Cristina Mato, acudiu o pa-
sado 24 de xaneiro a unha
xornada informativa da
Direcciéon Xeral de Comer-
cio para avaliar as linas de
actuacion para seguir cola-
borando na potenciacion do
sector.

A conselleira de Em-
prego, Industria e Innova-
cidén, Maria Jesaus Lorenza-
na trasladoulles o apoio da
Administracién auton6émi-
ca aos establecementos de
proximidade, representa-
dos polos xerentes dos cen-
tros comerciais abertos.

seguir colaborando coa Direccion de Comercio

Dende as asocia-
cions empresariais, trasla-
daronlle & Conselleira e ao
Director Xeral de Comer-
cio diversas propostas para
mellorar a colaboracién en-
tre ambas entidades que be-
neficien a todos os seus aso-
ciados. Unha das grandes
demandas, por parte dos
xerentes, foi o adianto de
parte da axuda de comer-
cio para sufragar gastos de
campafas con maior brevi-
dade.

Pola outra parte, Lo-
renzana destacou a relevan-
cia do comercio no emprego
e na economia de Galicia.
Ademais, a Conselleira fixo
fincapé nos principais retos
que afronta o comercio ga-
lego entre os que se atopan
a modernizacion e a dixita-
lizacion, apostando ao mes-
mo tempo pola fidelizacion
da clientela.

ESTE MES LATEXO LOGOPEDIA
CONTACHE..."

|
Cristina Ferndndez Barros
N2 col. 15/0099

| aterno-

Iggopo,d'c
Rua Rosalia de

Castro, 3 Melide

™

Teléfono:
642 007 210

S

Este mes de febreiro celé-
brase o dia mundial da mo-
tricidade orofacial onde se
fala do tema que da titulo a
este artigo.

Pode parecer algo
paradoxico que a logopedia
tefia algo que aportar nas
alteracions da respiracion
e mais ainda nas do sono.
Pero como todo na vida, hai
aspectos que os relacionan.

Presentar altera-
cibns na respiracion fai re-
ferencia a casos nos que a
persoa, en vez de ter un pa-
tréon nasal de respiracion, o
ten mixto ou oral. Pode pa-
recer que non ten relevan-
cia se respiramos polo nariz
ou pola boca pero, e se vos
dixera que é unha das fun-
cions que mais condiciona
o crecemento a nivel cranial
e facial, como vos quedaria-
des?

Pois efectivamente,
que tefiamos unha respira-
cion nasal asegura en ida-
des temperas que o desen-

O PAPEL DA LOGOPEDIA NOS PROBLEMAS
DE RESPIRACION E DO SONO

volvemento das estruturas
a nivel cranial e facial sexa
armonioso. En caso de que
non sexa asi, o mais proba-
ble é que o crecemento cra-
nial e facial sexa s6 no eixe
vertical, dando lugar a ca-
ras alongadas, con olleiras,
narinas obstruidas, labios
entreabertos, lingua en po-
sicion descendida e adianta-
da, entre outras caracteristi-
cas.

Pode que as caracte-
risticas anatomicas non se-
xan suficientes para conven-
cervos de que a respiracion
nasal é moi importante polo
que tamén falaremos das
consecuencias.

Tendo en conta a
posicion das estruturas que
xa expliquei, a implantacion
das pezas dentarias non sera
adecuada, seran persoas cun
maxilar pouco desenvolvido
e retraccion da mandibula,
provocando mordidas alte-
radas que precisaran de apa-
ratoloxia de ortodoncia para

ser corrixidos. Ademais, ao
ter a boca aberta de forma
constante, a producion de
saliva sera menor, polo que
teran boca seca, halitose e
maior risco de presentar ca-
ries. As funciéns de degluti-
cion e mastigacion veranse
modificadas pola falta de
forza na musculatura e a po-
sicion da lingua.

Pero, se iso non pa-
rece suficiente, debemos ter
en conta que persoas que
respiran pola boca, adoitan
ter alteracions na atenciéon
pola baixa osixenacion do
cerebro ao facer inspira-
cions bucais, son persoas
mais propensas a ter aler-
xias e infeccions respirato-
rias por non filtrar, humidi-
ficar e aquecer o aire no seu
paso polas narinas e tamén
presentan alteracions no
sono, por presentar ronqui-
do e incluso apneas do sono.
Espertan cansxs e non son
quen de concentrarse nas
tarefas, afectando ao seu

rendemento académico e/
ou laboral.

Pode parecer que
algo tan complexo ten unha
solucion moi dificil, pero
coa atencion individualiza-
da e especializada dunha
logopeda pode rectificarse
este patréon. A logopeda en-
cargarase de que a muscula-
tura recupere o ton, a forza e
a axilidade que precisa para
realizar de forma correcta as
funcidns e traballara tamén
sobre as funcions adestran-
do os patréns correctos e
acompanando no proceso de
adquirir o novo héabito.

No caso de que exis-
tan alteracions fisioloxicas,
anatémicas ou doutra indo-
le que estean a condicionar
a respiracion da persoa, a
logopeda debera traballar
igualmente unha vez de eli-
mine a causa obstrutiva,
quedando asi demostrado
que para respirar e durmir
mellor, tamén axuda unha
logopeda.

Os mozos para namorar e oS mozos para casar: Altri

Cando chegamos ao tempo de mocear descubri-
mos un mundo novo de oportunidades e opcions
que a mitdo complican as nosas escollas. Os pri-
meiros amores adoitan ser arrebatadoras paixons
que sentimos coma se fosen eternas e perfectas.
Logo a vida vaise encargando de rompernos ese
feitizo, e danos segundas oportunidades, e tercei-
ras, e as que fagan falta.

Un pouco mais adiante, cando ademais do
namoramento buscamos un companeiro/a, o fil-
tro da esixencia faise mais groso, e deixamos de
piorizar o boom momentaneo do corazon en favor
daquelas condiciéons que sabemos que nos conve-
fien no futuro. Porque escoller a unha persoa para
compartir a pé quieto a vida con ela esixe moito
mais de valores ca de caras bonitas e promesas de
eternidade. Esto mesmo esta pasando con Altri.

Altri é o nome da empresa portuguesa que
quere instalar en Palas de Rei unha planta de fi-
bras téxtiles, disque de referencia en Europa, e que
pola stia magnitude -e padrinos- foi declarada pola
Xunta “proxecto industrial estratéxico para Gali-
cia”.

As macrocifras que rodean calquera titular
que fala deste tema son abrumadoras: creaciéon de
2.500 postos de traballo, un investimento de 9oo
millons de euros, vida e cartos para a comarca da
Ulloa e os seus arredores.

Altri é a moza guapa que namora a toda

a pandilla, pero compre saber se ademais de ser
fermosa para namorar é tamén persoa de ben para
compartir a vida. Porque da fermosura, como dos
titulares sensacionalistas, non se come.

Estes dias Altri volve sair ao pouco espazo
que as eleccions autonémicas deixan na prensa, e
faino porque se atopa no momento de exposicion
do proxecto nos concellos afectados, e en prazo
para posibles alegacions. Pero, quen vai estar en
contra de semellante proxecto industrial que s6
promete riqueza e desenvolvemento? Estamos en
contra todas aquelas persoas 4s que non s6 nos
interesa a fermosura da primavera, sen6n a con-
servacion das raices cando chegue o inverno para
que, despois dunha volta ao sol, as flores volvan
sair. O facil é apoiar os nimeros, os impresionan-
tes titulares sobre os beneficios, pero debaixo de
todo iso hai un proxecto que arrasara por comple-
to co rio e a terra que nesta zona cofiecemos, € eso
non ten volta atréas.

Altri fase instalar na zona do Eume, pero
decidiuse non facelo para respectar o rio e o en-
torno natural das Fragas. Vese que aqui importa-
nos menos matar o Ulla, e unha zona na que todos
sabemos que non se pode desbrozar nin apanar
unha pedra dunha leira por pertencer a unha area
medioambientalmente protexida. Pero unha ma-
croinstalacion que saia na television € outra cousa.

O proxecto de Altri, apoiado pola dereita

politica e empresarial transformara completa-
mente 0 monte autoctono que cofiecemos por
monocultivo de eucalipto. Non en van, estiman
que aqui se consumiria o 10% da madeira que se
tala en Galicia, ou o que é 0o mesmo: derredor dun
millon de toneladas de eucalipto ao ano.

Tamén mudara completamente a nosa
auga: a fabrica nutrirase de auga que collera do
Ulla en Portodemouros (a ritmo de 46 millons de
litros por dia, e trasladaraa con 12 kms de tubos
(atravesando termos de Agolada, Santiso e Me-
lide) ata a planta de Palas. A auga sobrante do
proceso de fabricacion estimase en 30 millons de
litros/dia (residuos), que volveran ao Ulla (datos
extraidos do proxecto de captacion de augas, que
esta exposto publicamente nos concellos para a
posible presentacion de alegacions).

Para facernos unha idea de como volve-
ra esa auga aos peixes e a vida que habita no rio,
é moi ilustrativo ver os videos das tres empresas
que Altri ten xa traballando en Portugal (ainda
que mais pequenas do que se prevé que sexa esta),
na conca co Texo.

As persoas envellecemos axina, e se s
nos namoramos da fermosura das follas, teremos
un problema cando chegue o inverno e s6 queden
raices. No caso de Altri, agora ten as raices a vista,
e semellan ser destrutoras para o territorio que
cofiecemos. Vanesa de Quinzan

As axudas para a transformacion dixital, innovacion
e modernizacion do comercio xa estan en marcha

Un pequeno carro da compra xunto cun ordenador para simular a dixitalizacién do pequeno comercio. / Foto de arquivo

O Goberno autonémico pon
en marcha a nova convo-
catoria das axudas para a
transformacion dixital, in-
novaciéon e modernizacion
do comercio.

Neste programa de
subvencions hai dous eixos

de beneficiarios: por unha
banda, os comerciantes da-
dos de alta nos epigrafes do
IAE recollidos nos anexos
das bases, e que desenvol-
ven a actividade nun esta-
blecemento comercial cun-
ha superficie de exposicion

e venda igual ou inferior a
300 metros cadrados, agas
para o IAE 653.1. Pola outra
banda, estan os obradoiros
artesans inscritos no Rexis-
tro Xeral de Artesania de
Galicia.

Dentro destas axu-

das atOpanse tres lifas de
actuacions subvencionables
que son: a lina de dixitaliza-
ciébn comercial, a de innova-
cién e, por ultimo, a de mo-
dernizacion.

No caso da lifia de
dixitalizacion  comercial,
estan: o programa e-com-
merce I (para comerciantes
retallistas sen paxina web) e
0 programa e-commerce 11
(para comerciantes con pa-
xina web, con ou sen tenda
en lifia, que xa tefia implan-
tado o programa I). A con-
tia para esta parte da axuda
sera do 75% do investimen-
to subvencionable, suxeito
a uns importes maximos de
subvencion segundo a ac-
tuacion.

A lina de innovacion
comercial esta destinada a
comerciantes que xa tefan
implantado o programa
e-commerce 1. Dentro des-
ta parte da subvencién hai
dous programas: o Smart
Retail e o Visual Merchan-
dising. No caso do Smart

Retail entran accions como:
o etiquetado electronico
para lineais de venda, ter-
minais de autopagamento
ou solucions de cibersegu-
ridade. No programa Vi-
sual Merchandising entran
0s escaparates virtuais e as
pantallas ou toétems publi-
citarios. A contia sera, ao
igual que na lifia de dixita-
lizacién, do 75% do investi-
mento subvencionable.

Pararematar, nalifa
de modernizacién comer-
cial temos tres partes dife-
rentes: programa eficiencia,
reforma e equipamento. No
de eficiencia entran actua-
cions como: instalacion de
portas automaticas ou sis-
temas de climatizacién; no
de eficiencia, obras de acon-
dicionamento e reforma da
superficie de exposicion e
venda ou instalacion de ro-
tulos; no de equipamento,
adquisicion de ferramentas
e maquinaria.

O prazo de solicitu-
de remata o 4 de marzo.

Melide acolle unhas xornadas de marketing

TT——
& r=

Melide acolle este venres,
16 de febreiro, unhas xor-
nadas de marketing dixital
para persoas empresarias
da contorna.

Esta actividade, or-
ganizada polo Polo de Em-
prendemento do municipio
realizarase no Hotel Lux
o venres de 10:00 a 13:00
horas. Os obxectivos da ini-
ciativa son: poier en valor o

dixital para persoas empres

= ¥

Vista dende o Cantén de San Roque do Hotel Lux de Melide, onde se realizaran as xornadas do venres. / Foto de arquivo

marketing dixital como un
instrumento esencial para
o crecemento e a consolida-
cién de proxectos empren-
dedores; fomentar o inter-
cambio de opiniéns entre
as persoas emprendedoras
e as empresarias e empre-
sarios; asi como, visibilizar
proxectos emprendedores
de diferentes sectores nos
que o marketing dixital é

arias da contorna

unha ferramenta esencial
de venda.

Nesta xornada par-
ticipardn: Roberto Fraga
(CEO Pilgrim), Carmen
Pampin (CEO Galchimia),
Francisco Lodeiro (CEO
Centrona) e Antonio del Rio
(CEO Hotel Lux Melide).

Para asistir ¢é preci-
so realizar a inscricion. O
evento é gratuito.

A Festa do Melindre comeza a
stia promocion cun obradoiro

e ¥

A Festa do Melindre e da
Respostaria Tradicional co-
menza a stia promociéon cun
obradoiro na EFA A Cancela
das Neves.

O encargado de rea-
lizar esta actividade, arredor
dos doces melidenses, foi
Alberto Rodriguez, repos-
teiro, presidente da Asocia-
cion Melide Terra Doce e
responsable de Cafeteria e

Alberto Rodriguez nun obradoiro sobre a reposteriarmelidé. / Foto: F. Melindre

Pasteleria Estilo. Neste ta-
ller divulgativo participou
o alumnado do ciclo medio
de Panadaria, Repostaria e
Confiteria que, tras apren-
der as técnicas tradicionais
das elaboracidns, realizaran
diferentes recetas incorpo-
rando estes doces.

A Festa do Melindre
e a Repostaria Tradicional
celebrarase o 11 e 12 de maio.

O Pleno municipal aprobou por unanimidade a distribucion de
mais de 600.000 euros do POS+2024 da Deputacion da Coruina

O Pleno municipal do Con-
cello de Melide aprobou, o
pasado martes 6 de febrei-
ro, por unanimidade a par-
ticipacion no Plan de Obras
e Servizos POS+2024 da
Deputacion da Coruna. Este
proxecto inclie un investi-
mento de 606.181,38 euros
divididos entre duas ache-
gas, a de 2023 (264.768,88
euros) e 2024 (341.412,50
euros).

A achega provincial

| H ; B
Imaxe de parte dos representantes do Pleno do 6 de febreiro. / Foto: C.Melide

deste ano ir4 destinada, de
xeito integro, ao financia-
mento de gastos correntes
do exercicio. Nos investi-
mentos do 2023, contém-
plase o proxecto de me-
lloras de pavimentacion e
seguridade viaria en Orois
de Arriba, Golan e Gondo-
1lin, entre outros.

Na mesma votacion,
aprobouse o Plan Comple-
mentario do 2024 por un
valor de 305.000 euros.

Dentro deste proxecto con-
témplase a mellora do pavi-
mento e seguridade viaria
nos nucleos rurais de Corral
do Medio, Pineiros, Mirce e
Marras, entre outros.

Neste pleno, o al-
calde da localidade, José
Manuel Pérez, sinalou que
a Administracion local
continuara a traballar nas
necesidades en materia in-
fraestruturas, priorizando
intervencidons nos lugares
que mais requiran da mes-
ma. “E un POS francamen-
te importante”, fixo fincapé
o rexedor, e anunciou que
“seguiremos nesta lina sen
esquecer as necesidades es-
pecificas do noso casco ur-
bano”.

A maiores, nesta
sesion plenaria, tamén se
deliberou e aprobou a non
divisién por lotes das obras
incluidas neste POS. Estes
acordos venen motivados
pola necesidade de non difi-
cultar a correcta execucion
técnica, dado que provoca-

ria problemas de coordina-
cion e aumentaria o custo
econdémico pola necesidade
de documentos técnicos in-
dependentes para cada lote.

Outro dos asuntos
a tratar foi a participa-
cion nos POS + Adicional
1/2024 para o financia-
mento de gastos sociais ex-
traordinarios. Esta achega
sera de 97. 546,43 euros.
A cuantia, dividirase entre
o reforzo do persoal ads-
crito aos servizos sociais,
a ampliacion das partidas
municipais para axudas de
emerxencia para persoas en
risco de exclusién social, a
ampliacion do Servizo de
Axuda no Fogar, o reforzo
da conciliacién, atencion a
persoas sen fogar, outras
medidas de caracter ex-
traordinario, o alugamen-
to de equipamento técnico
asistencial para cesion de
USO a persoas sen recursos
valorado polo equipo técni-
co dos servizos municipais
e axudas econémicas para

gastos de consumo enerxé-
tico.

Dentro dos mais de
97.000 euros deste POS, in-
claese tamén a adquisicion
de equipamento técnico
para cesion de uso a per-
soas sen recursos valorado
polo equipo técnico dos
servizos comunitarios e a
adquisicion de equipamen-
to para programas de servi-
zZ0s sociais e para o traballo
dos equipos técnicos dos
Servizos sociais municipais.
Esta partida é de 4.5789,94
euros.

A concelleira de Po-
litica Social, Carmen Lifnei-
ra, explicou que este ano se
pofiera en funcionamento
un banco de axudas técnicas
para atender as “grandes
esquecidas” nas situacions
familiares de dependen-
cia, as coidadoras. A este
respecto, Carmen Lifneira,
manifestou: “imos facilitar
facilitar a vida de coidado-
res, coidadoras, usuarios e
usuarias”.

A Inspeccion Técnica de Vehiculos
visitara Melide no mes de marzo

A Unidade Mobil de Inspec-
cion Técnica de Turismos e
Ciclomotores visitara Meli-
de durante o mes de marzo.
Por unha parte, no
caso dos turismos o periodo
para pasar a ITV sera do 18
ao 26 de marzo, en horario
de mana e tarde, agas o ulti-

Un mecénico amafiando un vehiculo para pasar a ITV. / Foto de arquivo

mo dia que sera s6 desde as
9:00 ata as 13:30 horas. O
lugar escolmado para poner
este servizo é a Explanada
do Campo da Feira.

Pola outra parte, os
ciclomotores teran que ir ata
o Pazo de Congresos o 5 de
marzo en horario de mafa.

A Garda Civil detivo a un vecino da vila

como presunto autor du

v

Unha persoa detida que non corresponde co detido deste delito. / Foto: iStock

A Garda Civil do Posto de
Melide detivo, o pasado 2
de febreiro, a un vecifio do
municipio como presunto
autor dun delito de roubo.
Os feitos sucederon
cando un garda civil desti-
nado no Posto de Boimorto,
que nese momento se atopa-

ba féra de servizo, observou
a un varon vixiando a zona
na que se atopaba unha
furgoneta. Este home, ao
comprobar que non habia
ninguén nas inmediacions,
accedeu a parte posterior
da furgoneta e extraeu dous
maletins de ferramentas.

n delito de roubo

Ante oinusual da ac-
titude, o Garda Civil iniciou
o seguimento desta persoa,
ao tempo que avisaba aos
componentes do Posto da
Garda Civil de Melide da
incidencia. Pouco despois,
unha patrulla do Posto da
vila melida acudiu ao lugar
indicado.

Unha vez na locali-
zacion, os efectivos actuan-
tes procederon a identificar
ao presunto autor do delito,
constatando, tras unha con-
versacion co titular da em-
presa, que esta persoa non
tina relacion laboral nin
autorizacion para a retirada
do material.

A Garda Civil proce-
deu a detencion deste varon
como presunto autor dun
delito de roubo e a incau-
tacion dos obxectos rouba-
dos, os cales foron devoltos
ao seu lexitimo propietario.



14 Melide

Cerne 216. Febreiro 2024

A Administracion local talla a emblematica palmeira

da Capela de San Roque por motivos de seguridade

r.—r},

Os oerarlos realizando a talla da palm

O Concello de Melide pro-
cedeu con caracter inme-
diato 4 talla da palmeira
canaria situada ao car6on
da capela de San Roque, e
xusto detras do Cruceiro,

N i

no centro do municipio. A
decision tomouse por reco-
mendaciéon do informe téc-
nico encargado pola Admi-
nistracion local, que sinala
que a afectacion da praga

estragou a viabilidade bio-
loxica do exemplar. A sta
progresiva e imparable de-
gradacion acabaria ocasio-
nando serios riscos de co-
lapso que poderian afectar

aos elementos patrimoniais
préximos ou mesmo 4 inte-
gridade fisica dos pedns.

O Concello de Me-
lide manifesta que toma
“esta dolorosa decision tras
dous anos de tratamento
no que mediante o sistema
de endoterapia se intentou
combater a praga do picudo
vermello (rhynchophorus
ferrugineus) que ocasionou
a perda do meristemo api-
cal da palmeira”. Isto impi-
delle 4 palmeira a xeracion
de novas estruturas verdes,
polo cal dende o punto de
vista biol6xico entra nun-
ha fase de degradaciéon que
levaria  irremisiblemente
4 podremia. A consecuen-
cia desta situaciéon seria a
caida das palmas, que po-
derian alcanzar persoas e
os elementos patrimoniais
proximos 4 arbore. Mais
grave ainda, a degradacion
do tronco levaria tamén a
comprometer a sda integri-
dade estrutural e ao colap-
so.

Dende a Adminis-
tracion municipal, mani-
festan que “cunha altura
de oito metros, isto crearia
unha area de 16 metros de
didmetro no mesmo centro
de nucleo urbano con risco
directo”.

Actualmente, a pal-
meira non presenta pre-
senza do picudo vermello.
Porén, a sta infestacion,
sucedida hai dous anos du-
rante 0 momento de maxi-
ma expansion desta praga,
tivo un caracter masivo.
Cando se detectaron os pri-
meiros sintomas, a xema
apical xa estaba moi afec-
tada, e foi desgarrada da
palmeira co primeiro tem-
poral.

Dadas as circuns-
tancias, dende o Concello
dicidiu realizar a talla con
caracter inmediato o pasa-
do mércores, 7 de febrei-
ro de 2024. Con este feito,
dise adeus a un dos emble-
mas caracteristico da loca-
lidade.

O Concello impartira un curso de preparacion
para obter o Certificado de Lingua Galega

Unha persoa escribindo para realizar uns exercicios académicos. / Foto: iStock

O Concello de Melide im-
partird un curso de prepa-
racion para a obtencién do
Certificado de Lingua Gale-
ga (Celga) do 15 de febreiro
ata o 17 de maio.

As persoas intere-
sadas en realizar esta for-
macion presencial debe po-
fierse en contacto, antes da
data de comezo, co Servizo
de Normalizacién Lingiiis-

tica na Casa Consistorial ou
chamando ao 981 50 50 03.

O Celga é o docu-
mento que certifica o cofie-
cemento de lingua galega e
conta con 5 niveis. Os exa-
mes contan con duas par-
tes: escrita e oral.

No caso dos Celga
1, 2, 3 e 4 existe tamén a
oportunidade de realizar
unha autoaprendizaxe te-

lematica, a través da Pla-
taforma de Teleformacion
da Lingua Galega, para to-
das as persoas adultas con
menos disponibilidade ho-
raria. Ademais, na paxina
web do Portal da Lingua
Galega (formacion-lingua.
xunta.gal) a cidadania pode
atopar diferentes recursos
académicos para superar os
exames de nivel de galego.

Esta tarde péchanse as festas coa
tradicional queima do Entroido

A queima do Entroido do ano pasado na Praza das Coles. / Foto: T.Melide

Esta tarde do martes de En-
troido péchanse varios dias
de festas cunha das activida-
des maéis esperadas: a quei-
ma do Entroido.

As 19:00 horas, para
ir collendo ritmo, habera un
pasarraas dende a Praza do
Convento a cargo dos Gaitei-
ros do Pais. A continuacion,
as 20:00 horas, a Praza das
Coles acollera un espectacu-

lo de animaci6on musical con
Nelson Quinteiro, a Agrupa-
cion Mais Cantos e charanga
tradicional. Ademais, habe-
ra degustacion de doces e
chocolate para todos os asis-
tentes.

Para rematar, as
21:00 horas, realizarase a
tradicional queima do En-
troido e a lectura do pregon
na Praza das Coles.

A Deputacion da Coruia financia 243.916 horas de axuda
no fogar nos concellos de Melide, Toques e Santiso

Unha persoa de mediana idade agarrandolle a man a unha persoa maior, como simbolo de compania. / Foto: iStock

A Deputacion da Coruiia
financia 243.916 horas de
axuda no fogar coa contra-
tacion de 4 persoas nos con-
cellos de Melide, Toques e
Santiso.

A Administracion
provincial vén de publicar
no BOP o Plan de Servizos

Sociais Comunitarios 2024,
cun investimento de 8,3
millons de euros, que per-
mitiran cofinanciar cos con-
cellos de menos de 20.000
habitantes a prestacion de
Servizo de Axuda no Fogar
e a contratacion de 178 pro-
fesionais especializados no

ambito social para atender
as necesidades das persoas
mais vulnerables.

A demanda dos ser-
vizos de axuda no fogar in-
crementouse notablemente
nos ultimos anos, sendo
un dos mais demandados
pola poboaciéon e con pou-

cos recursos para dedicar.
No caso da Deputacion, fi-
nanciara nos municipios de
Melide, Santiso e Toques
243.916 horas de servizo e 4
profesionais contratados.
Se dividimos os da-
tos por concellos quedan do
seguinte xeito: en Melide
seran 7.643 horas ao ano,
cun investimento da Ad-
ministracion provincial de
131.716 euros e dous profe-
sionais contratados; Santi-
So contara con 3.000 horas,
58.000 euros en investi-
mento e un traballador ou
traballadora; e, por ultimo,
en Toques son 3.600 horas,
54.200 euros e un profesio-
nal contratado. En total nos
tres concellos o investimen-
to total é de 243.916 euros.
O Presidente da
Deputacion, Valentin Gon-
zalez Formoso, destacou a
importancia do traballo que
realizan, “un servizo esen-
cial para coidar dos nosos
maiores nos concellos mais

pequenos e rurais, para
permitirlles ter unha vellez
digna e tranquila, seguir vi-
vindo nas stias casas e favo-
recer tamén a conciliaciéon
laboral das familias”.

Dada a alta deman-
da deste servizo nos peque-
nos municipios como son
Santiso, Toques e Melide,
dado en gran parte ao en-
vellecemento da poboacion,
fai que os recursos sexan
insuficientes en moitos ca-
s0s, 0 que provoca contar
con listas de agarda. Nestes
concellos son centos as per-
soas que se benefician deste
servizo imprescindible.

Neste aspecto, For-
moso fixo fincapé en que
“a Deputacion reforzou nos
altimos anos este programa
que fai posible mellorar a
calidade de vida de miles de
persoas e que toda a cida-
dania tefia acceso a servizos
sociais profesionais, incluso
nos concellos mais peque-

“Este ano recuperamos a Subida San Cidre, sera o 10 de marzo”

- Dende o Concello ides
organizar para este
mes de febreiro e o de
marzo diferentes acti-
vidades para todas as
idades.
- Mauro Noguerol: Si,
o Programa de Andainas é
algo que levabamos tempo
dandolle forma. Finalmen-
te, comezamos cunha An-
daina de Nadal (pre-San
Silvestre) e ante a acepta-
cion e conformidade dos
participantes  decidimos
darlle forma 6 formato de
programa “intermitente”,
de xeito, que ao longo do
curso habera continuidade
con outras andainas repar-
tidas ao longo dos meses.
De momento, febreiro e
marzo e despois baralla-
mos facer algunha saida
polos concellos da contor-
na ou mais alo.

En canto a Subida a
San Cidre, este ano recupe-
ramos esta proba deportiva
tras un 2023 baleiro, por-
que somos conscientes da
gran masa de participantes
neste tipo de eventos e pola
curiosidade que esperta
e porque é desexable que
tena lugar.
- No caso do Roteiro
dos Megalitos, as per-
soas que acudan que
poderan observar ao
longo do camiio?
- M.N: Esta andaina inclae
zonas de monte e bosque
con diversidade de fauna,
regatos e formacions me-
galiticas como a Penamou-
ra ou os Dolmen de Forno
dos Mouros. Ademais, esta
presente a arquitectura po-
pular conservada e algunha
outra en deterioro pero que
constatan a maior habita-
bilidade noutrora.
- E na da Subida San Ci-
dre?
- ML.N: Por outra banda a
Subida a San Cidre, que
tamén se pode realizar me-
diante a andaina homolo-
gada acurtando tempo e
distancia, tratase dun per-
corrido caracterizado por
ser unha paraxe de monte,
agas os derradeiros quil6-

O cartel da promocion da carreira da IV Subida San Cidre, organizada polo servizo de deportes. / Foto: Concello de Toques

metros que transcorren por
un souto de castifeiros.
Sen dubida o emblema da
ruta é o miradoiro localiza-
do na Ermida de San Cidre
onde se pode contemplar
o val do Furelos, asi como
o do Coto do Pilar e moi-
tos dos lugares e aldeas do
arredor.

- Son andainas de 13
quiléometros, tedes pre-
visto realizar algunhas
paradas para adecuar-
se a todo tipo de condi-
cions fisicas?

- ML.N: Por suposto, ante
este tipo de andainas con
grupos sempre se deben fa-
cer “paradas técnicas” para
hidratarse, alimentarse, re-
visar equipamento, incluso

facer estiramentos ou tan
sequera coller aire e des-
cansar. Todo isto en para-
das curtas de 10-15 minu-
tos para non arrefriar.

- Como podemos facer
para anotarnos para
estas andainas?

- M.N: Igual que na an-
daina de Nadal, son activi-
dades de balde e calquera
pode inscribirse mediante
via telefénica aportando os
datos persoais.

- Recordas como naceu
a Subida a San Cidre?

- M.N: Vagamente, o que si
que foi un proxecto propos-
to alad polo 2008 ou 2009
pero que nunca chegou
a concretarse ata 2019 a
modo experimental e pola

idoneidade e envergadura
que podia ter tendo en con-
ta a morfoloxia do terreo en
Toques, o cal é o que anima
a organizar, xa que se per-
cibe que hai demanda de
carreiras deste tipo.

- Esta carreira é un dos
grandes eventos depor-
tivos en Toques, por
que cres que €é unha
proba que engancha
tanto aos participan-
tes?

- ML.N: Precisamente por
iso, polo percorrido, polo
ambiente, pola curiosidade
que esperta, e porque a in-
tencion é que non falte de-
talle, sacandolle o maximo
partido aos recursos dispo-
fibles.

- Na Subida a San Cidre
hai varias categorias,
cales son e canta é a
distancia?

- ML.N: Hai unha carreira
Unica, un trail running de
curta distancia (13 quilo-
metros) para as categorias
sénior, master 35, master
45 e master 50 con podio
para cada unha delas. Ade-
mais a categoria absolu-
ta con premio especial e a
categoria de participantes
locais, onde sb6 se ten en
conta aos mellores parti-
cipantes empadroados en
Toques. Tamén para a mo-
cidade, hai tres carreiras
con diferentes distancias
en funciéon da idade/cate-
goria, 1800 metros para
sub’18 e sub’16, 900 metros
para sub '14 e sub’12 e 500
metros para sub’10 e sub’8.
- Como podemos ano-
tarnos para a carreira
da Subida San Cidre?

- M.N: O prazo de inscri-
cion esta aberta e faise na
web da Federacion Galega
de Atletismo, www.carrei-
rasgalegas.com. As carrei-
ras dirixidas & xuventude
son gratuitas e custo do
trail running é de 12 €, e
15 € os derradeiros dias de
apertura.

- Habera sorpresas
para os asistentes a
esta carreira?

- M.N: Sempre hai no-
vidades nos percorridos,
Nnos premios, Nos recursos
estruturais, tratase de sor-
prender cada ano pero sen
alterar a esencia da carrei-
ra.

- Por que consideras
importante organizar
este tipo de eventos?

- ML.N: Por varias cues-
tions, polo fomento do de-
porte e do exercicio fisico
en xeral e entre a veciian-
za, por presentar unha al-
ternativa de ocio, por pro-
mocionar o concello alén
da nosa comarca, por ins-
taurar a carreira no calen-
dario e por darlle continui-
dade a actividade fisica que
se realiza durante o resto
do ano.

O Concello de Sobrado pon en marcha o
Programa de Termalismo para os maiores

‘*

As instalacions onde se realizara o Programa de Termalismo. / Foto: B.Attica 21

O Concello de Sobrado pon
en marcha unha nova edi-
cion do Programa de Ter-
malismo para a terceira
idade.

A través desta ini-
ciativa termal, a vecinanza
de mais idade tera a opor-
tunidade de realizar di-
versas visitas ao Balneario
Attica 21 (Villalba) dende

o mes de febreiro ata o vin-
deiro maio de 2024.

En total, seran 10
escapadas nas seguintes
datas: os 19 e 26 de febre-
iro; o 4, 11 e 18 de marzo;
0 8, 15, 22 e 29 de abril; e,
para rematar, o 6 de maio.

O prezo para as
persoas participantes nes-
ta iniciativa de termalismo

sera de 30 euros por cada
unha.

Esta actividade esta
dirixida a maiores de 60
anos e menores desta idade
pero con certificado do grao
de discapacidade expedido
polo organismo correspon-
dente. No periodo de ins-
cricion teran preferencia
as persoas empadroadas no
Concello de Sobrado que
cumpran os requisitos fixa-
dos.

As prazas para esta
iniciativa son limitadas,
30 en total. Para anotarse
é preciso acudir de xeito
presencial a Casa Consisto-
rial, dado que non se reali-
zaran reservas telefonicas.
Para mais informacion, as
persoas interesadas poden
chamar ao 981 78 75 08
(extension 1).

Os participantes
deste Programa de Terma-
lismo poderan desfrutar
dos servizos de balneario
de Attica 21 durante as 10
visitas.

Brainas, Villamor e A Capela
contaran con novos pantedons

Captura de pantalla de Google Maps do cemiterio de Branas. / Foto: G. Maps

O Concello de Toques vén
de anunciar a construciéon
de novos panteons nos ce-
miterios das parroquias de
Branas, Villamor e A Cape-
la. A vecihanza interesada
en adquirir algin destes ni-
chos debera achegarse ata a
Casa Consistorial para facer
unha solicitude formal. O
prazo de solicitude estara

aberto ata o vindeiro 23 de
febreiro de 2024.

As condicions para
a adquisicion destes novos
panteons vefien recollidas
na Ordenanza fiscal regula-
dora da taxa por utilizacion
de cemiterios municipais no
Concello de Toques, aplica-
ble dende o 11 de decembro
de 2023.

A Deputacion destinara 50.000€

A Foliada de Melide 2023, unha gran iniciativa cultural. / Foto: Festigaleiros

A Deputacion da Coruna
destinara 50.000 euros aos
concellos da comarca da
Terra de Melide para o fi-
nanciamento do gasto de
persoal técnico nos departa-
mentos de cultura, a través
do Programa FO206.

Divido por vilas, as
cuantias quedan do seguinte

xeito: Melide ten aprobado,
de xeito provisional, 10.000
euros, igual que o concello
de Santiso; no caso de To-
ques e Sobrado a axuda sera
de 15.000 euros, a cada un,
para o mantemento do pos-
to de traballo de técnico ou
técnica municipal en anima-
cion sociocultural.

O alumnado de Escola Ayude acada a 22 praza por
equipos no Campionato Galego de Loita Olimpica

Durante a primeira fin de se-
mana do mes de febreiro, o
Centro Galego de Tecnifica-
cién Deportiva en Ponteve-
dra, acolleu os Campionatos
Galegos de Loita Olimpica
nas categorias U15 e U2o0.
A Escola Ayude de Santi-
so conseguiu facerse coa 22
praza por equipos grazas aos
grandes resultados do seu
alumnado nesta competi-
cion autonémica.

O equipo de Escola
Ayude acudiu & cita con 7
loitadores e loitadoras coa
intencion de conseguir a
clasificacion para os Cam-
pionatos de Espafia, que
se celebraran o vindeiro
mes de marzo en Ledn. Os
adestradores, Cora e Aron
Ayude, foron os encargados
de dirixir a estes deportis-
tas que na modalidade U1s
(categoria infantil) se fixe-
ron con 4 ouros, 4 pratas e

4 bronces, o que supén que
conseguiron as 12 medallas
as que optaban. A isto, hai
que sumarlle a clasificacion
de 5 deles para representar a
Galicia nos Campionatos de
Espana.

B3R XUNTA '
2] DE GALICIA

O equipo de Escola Ayude participante neste campionato. / Foto: Escola Ayude

Dende a escola de-
portiva de Santiso aprovei-
tan a ocasion para felicitar
a todos os membros do seu
equipo e tamén, como non
pode ser doutro xeito, aos
adestradores.

O proxecto ‘Administracion preto de ti’ chega

o vindeiro mércores a

Un funcionario traballando na Administracion publica. / Foto de arquivo

O proxecto, do Ministerio
Territorial e do de Trans-
formacién Dixital, en co-
laboraciéon coa Federacion
Espanola de Municipios e
Provincias, ‘Administracion
preto de ti’ chega o vindeiro
mércores, 21 de febreiro, ao
Concello de Santiso.

Con esta iniciativa
ten como obxectivo facilitar

4 cidadania o acceso a tra-
mites e xestions da Admi-
nistraciéon Xeral do Estado.

Este servizo realiza-
se en municipios que con-
tan entre 500 e 8.000 habi-
tantes de todo o territorio,
como é o caso de Santiso,
onde se asesora aos habi-
tantes cos seus tramites e
xestibns mais habituais,

o Concello santisés

resolven todas as dubidas
arredor dos mesmos e axi-
danche a obter o certificado
dixital e Clave permanente
para que poidas relacionar-
te dixitalmente coas Admi-
nistracions Publicas.

O 21 de febreiro no
Saléon de Plenos da Casa
Consistorial, técnicos da
Administraciéon estaran &
disposicion da vecifianza
dende as 10:30 horas. As
persoas interesadas en par-
ticipar neste proxecto, espe-
cialmente se é para obter o
certificado dixital necesita-
se chamar ao 981 81 85 o1
ou acudindo ao Concello.

Ademais, nesta ini-
ciativa a poboacién conta-
ra con asistencia para tra-
mitar, de xeito presencial,
as suas solicitudes sobre
servizos que prestan as ad-
ministracions dependentes
do Estado, e facilitaraselle
tamén informaci6n sobre os
servizos mais demandados.
Unha oportunidade para
conectar as persoas co pro-
ceso de dixitalizacion.

O Cross de Santiso abre o prazo
para inscribirse o 25 de febreiro

O Cross de Santiso abre o
prazo para inscribirse nesta
nova edicion o vindeiro do-
mingo 25 de febreiro.

Este evento depor-
tivo celebrarase o 25 de
maio no Campo da Festa
da parroquia de Visantona.
Os corredores e corredoras
interesados en participar
deberan anotarse dende o

Cartel para anunciar a data de apertura das inscricions. / Foto: Cross de Santiso

dia 25 deste mes na paxina
web da organizacion: www.
crossdesantiso.com.

O Cross de Santiso
volve con forza un ano mais
para que as persoas partici-
pantes poidan pasar unha
xornada gozando do depor-
te nun fermoso entorno na-
tural, arredor do Embalse
de Portodemouros.

r

“Este libro é o reencontro coas raices, sobre a necesidade
de asentarnos nelas para poder vivir en plenitude”

Fe Nuiiez é unha desas persoas que transmiten luz sé con escoitalas. Unha escritora e lectora a partes iguais que fai da poesia unha ma-
neira de ver o mundo e de entendelo. Fe ten esa cultura da terra que aprendemos dos nosos antepasados e nesta conversa pono en valor.

- Que nos atopamos no
teu poemario?

- Fe Nuiez: ‘En Sistole’ é
un poemario sobre o recon-
tro coas propias raices, so-
bre a necesidade de asen-
tarnos nelas para poder
avanzar en plenitude.

- Falas de que ‘En Sisto-
le’ hai unha escrita con-
traida, por que?

- F.N: A sistole (contrac-
cibon) e a diastole (relaxa-
ci6n) son as fases do latexo
cardiaco e, se ben ao prin-
cipio o titulo ia ser ‘Didsto-
le’ para expresar esa libera-
cion despois da escritra, foi
durante o proceso de crea-
cion cando me vin moitas
veces caminando co cora-
zon apertado, ou sexa, fun
en sistole.

- Que foi o mais fer-
moso de escribir esta
obra?

- F.N: Todo foi fermoso,
pero especialmente a volta
a infancia como un lugar
feliz.

- Que supuxo para ti
presentar este libro
en Melide, rodeada de
grandes mestres como
Paco Veiga e da taa ve-
cinanza?

- F.N: A presentacion en
Melide foi especialmen-
te emotiva por facelo na
casa, a calor de tanta xente
querida, da mina xente en
sentido moi amplo. Sen-
tar a beira de Paco Veiga,
compafieiro e amigo, € xa
garantia de que todo vai ir
ben, pero ademais é sem-
pre un pracer e unha hon-
ra.

- Que hai desa nena da
“Casa do Ferreiro” en
‘En Sitole™

- F.N: Esa nena é a que ha-
bita a adulta do poemario: é
a pequena amazona cabal-
gando as devesas, a alumna
infantil da escola de Sobra-
delo (San Cosme), a que
aprende a debuxar con seu
pai no marmore da cocina e

A poetisa de Melide, Fe Nufiez, autora do libro ‘En Sistole’ publicado en outubro de 2023. / Foto: Fe Nuiiez

tamén a que vai aos nifos e
volve con amoras.

- Por que é importante
escribir dende a cultu-
ra da terra?

- F.N: Porque con frecuen-
cia reducese o termo “cul-
tura” a4 mera instrucién
académica e esquécese que
hai outra cultura milenaria
e profunda que ¢é a dos de-
vanceiros, a de nosos pais e
avos, e non ten por que es-
tablecerse unha xerarquia
entre elas, mais ben ao con-
trario, debemos integralas.
Non € mais cultura resolver
unha ecuacion matemati-
ca ou correxir a ortografia
dun texto que saber cravu-
fiar unha gadafia ou podar
unha maceira. A cultura é
un termo moito mais am-
plo.

- O encontro coas raices
tamén ten a sta parte
de dureza.

- F.N: Si, atoparse coas rai-
ces significa tamén aceptar
o paso do tempo, a erosiéon
que produce en todo canto
amamos.

Asumir que os no-
sos maiores non poden per-
manecer para sempre xa €
durisimo, pero tamén o é
saber que eles nos entre-
garon unha paisaxe, unha
tradicion, unha lingua, é
dicir, un legado que agora
ven como se vai extinguin-
do.

- Queda unha coa sensa-
cion de baleiro despois
de exporiier esa sensibi-
lidade e franqueza nes-
te poemario?

- F.N: Un pouco si, pero é

fermoso poder compartilo,
saber que outras persoas
poden pasear por estas pa-

xinas coa mesma emocion.
- Como foi o proceso de
escrita?

- F.N: Non percibin moito
cambio entre o proceso de
ler e o de escribir. Creo que
calquera persoa que sexa
moi lectora, seguramente
tamén escribe. Escribir é
como pasar a limpo o que
se le, como colocar unha
bombilla ali onde habia
algo que estaba a media
luz.

- Como esta sendo a
resposta por parte dos
lectores e lectoras?

- F.N: Moi boa, mesmo na-
quelas e naqueles que eran
mais reticentes a ler poe-
sia.

- Por que poesia?

- F.N: A poesia é unha
ollada sensible sobre o
mundo. E tamén unha
ollada reflexiva. Creo que
precisamos construir uni-
versos poéticos para poder
comunicarnos, non s6 cos
demais, sen6én tamén con
nés mesmos, andamos &
procura doutros codigos
que van mais ala das pala-
bras, porque queremos ver
a beleza do cotian e tamén
porque queremos expresa-
la, por iso a poesia, a musi-
ca, a pintura. Por iso a arte.

EN SISTOLE

Fe Nurez

MEDULIA

editorial

Poesia

A portada do poemario ‘En sistole’ de Fe Nufiez. / Foto: Editorial Medulia



Entrevista a Angeles Lopez, autora de ‘Lo que me sale de dentro’

“Grazas a escribir podo viaxar a lugares que fisicamente
non poderia, por mor das barreiras arquitectonicas”

- De que trata ‘Lo que
me sale de dentro™?

- Angeles Lopez: As pa-
xinas deste libro son un
conxunto de historias, re-
flexions, pensamentos e
dedicatorias a determina-
das persoas. En moitas oca-
sions, penso nunha persoa
en concreto e preguntome
que lle diria se estivese con
ela, dai saen os meus textos.
Logo, para as historias sue-
lo pensar nunha lamina das
que pinto ou incluso nun
ser imaxinario.

- Que te motivou a escri-
bir este libro?

- A.L: Para min escribir é
unha terapia. Sempre digo
que a través da escritura
consigo viaxar a lugares que
fisicamente non poderia
por mor, moitas veces, das
barreiras arquitectonicas.
Ante estas viaxes a mina
paralise tamén se pode ver
como unha limitacion pero
a min gastame vela como
unha porta aberta a novas
oportunidades, coa imaxi-
nacion non hai limites.

- Por que dirias que a
taa paralise € unha por-
ta aberta a novas opor-
tunidades?

- A.L: Porque me ensinou
moitisimas cousas, entre
elas, a madurez a unha ida-
de temper4. E certo, que de
pequena custoume bastante
asimilar a mifia situacion
porque via aos outros nenos
e nenas facer cousas que eu
non podia, sentiame impo-
tente. O camifio da acep-
tacion foi longo, nel meus
pais axudaronme moito ata
que chegou un dia no que
me dixen “tefio que come-
zar a quererme e aceptarme
como son”. Todo o mundo
ten algo que aportar, so hai
que deixalo sair.

Ademais, neste mo-
mento, a mina paralise ce-
rebral e a silla de rodas son
as minas mellores amigas.
Logo, a chegada de mina
irma tamén supuxo un cam-
bio total no meu pensamen-

A escritora Angeles Lopez co seu primeiro libro, ‘Lo que me sale de dentro’ / Foto: Angeles Lopez

to e maneira de afrontar a
vida.
- En que te marcou na-
cer nun entorno como
Santiso?
- A.L: Marcoume moito. En
Santiso tiven a oportunida-
de de vivir en contacto coa
natureza, cunha relaciéon es-
treita cos vecinos e vecinas,
e a proximidade cos ani-
mais. O noso municipio é
un espazo natural fermoso,
co embalse de Portodemou-
ros e unha enerxia propia da
natureza que crea maxia.
Eu sempre me que-
do co simple: o poder dun-
ha mirada, dunhas verbas,
dun “quérote”, ... Quédome
co que a xente lle custa tan-
to expresar. A vida é o com-
partir o sinxelo.
- ‘Lo que me sale de den-
tro’ € un xeito tamén de
compartir os teus sen-
timentos cos lectores e
lectoras.
- A.L: Por suposto. Ese é o
motivo polo que quero se-
guir publicando os meus

textos e por iso a xente me
anima a que o faga. As ve-
ces, atbpome con moitas
barreiras porque escribir
non s6 é plasmar as letras
nun papel, require unha
impresion e distribucién
que custa cartos. Entendo
que non pode haber axudas
para todo, pero si creo que
dende as Administracions
Publicas deberian apoiar a
través dunha pequena axu-
da a todas as persoas con
diversidade funcional que
nos dedicamos ao mundo
da arte. Penso que neste
aspecto estamos un pouco
descolgados, cando a nosa
finalidade é soamente facer
sentir mellor a toda a xente
que desfruta do noso traba-
llo, xa sexa coa musica, a es-
crita ou a pintura. Sempre
digo que son unha bolbore-
ta que quere voar, porén, se
a sociedade me corta as as,
por moito que queira a bol-
boreta non voa. E necesario
que dende as Administra-
ciéns nos axuden a seguir

voando a todas as persoas
con diversidade funcional
que loitamos por ser artis-
tas.

- Ves en ti unha inspi-
racion ou un exemplo a
seguir para outras per-
soas con diferentes ca-
pacidades?

- A.L: Si, xa dei charlas a
profesionais que traballan
en atencion a diversidade.
Quen mellor pode contar
a sua experiencia é a pro-
pia persoa porque ata que
non o vives, por moito que
queiras poferte na stia pel
non acabas de empatizar ao
100%.

- A frase “tit hablas en
tono poético”, a que che
recorda?

- A.L: Foi unha frase que
me dixo un compafieiro
do Centro de Diversidade
Funcional que me animou
a escribir. El xa esta no ceo
pero sempre lle estarei moi
agradecida por deixarme
esta terapia e abrirme tan-
tas portas.

- Como nos podemos fa-
cer co teu libro?

A.L: Agora mesmo es-
tounos vendendo eu direc-
tamente. Os lectores e lec-
toras que queiran ponerse
en contacto comigo poden
facelo a través das mifas
redes sociais: en Facebook
son, Anxeles Lopez; en Tik-
Tok o meu usuario é, @an-
geles81295; e en Instagram
son, angelines_95. A maio-
res, nas redes tamén publi-
co textos todos os dias. O
meu interese € seguir publi-
cando moitos maéis libros, a
mifia afeccion por escribir
xa se converteu nunha ne-
cesidade.

- Para ti as redes sociais
seran unha ferramenta
moi importante.

- A.L: Moitisimo. Nestes
momento, estou bastante
aburrida porque no meu
centro non hai demasiadas
actividades, o tema das re-
des sociais, asi como escri-
bir e pintar son a mina fuga
de escape. Ademais, a través
das redes coileces a moita
xente marabillosa e cons-
tries unha nova familia que
non é de sangue. Grazas a
mina paralise tamén cofie-
cin a persoas que me marca-
ron como coidadores, fisio-
terapeutas e compafieiros.
Desexaria ser unha persoa
sen limitacions pero a para-
lise tamén me descubriu un
mundo que sen6n fose por
ela non o decubriria.

- A parte deste libro tes
outras iniciativas en
marcha con outros au-
tores.

- A.L: Si, creamos unha
rede de contactos entre au-
tores da zona de Ferrol Te-
rra moi interesante. De fei-
to, xunto con outros autores
escribimos un libro infantil
chamado ‘Navidades Magi-
cas Gaf. Ademais, estamos
barallando a idea de facer
charlas conxuntas sobre a
escritura para promocionar
0 noso traballo nas redes
sociais.



ROSA BARRIO, LEIVA MOTOSPORT
“As redes sociais son un gran escaparate para as
tendas, dan moita visibilidade aos nosos produtos”

[

Rosa Barrio, responsable de Leiva Motosport, no interior do seu establecemento na Ronda da Corufa, 52, en Melide. Neste negocio tefien todo o preciso para practicar deporte. / Foto: Cerne

- Que podemos atopar
na taa tenda?

- Rosa Barrio: En Leiva
Motosport podemos atopar
bicicletas, repostos, acceso-
rios e equipamento para o
ciclista; repostos de moto/
ciclomotor, indumentaria
de motorista; maquina-
ria e accesorios para facer
exercicio dende a casa; téx-
til, calzado e material de-
portivo; patinetes, patins,
monopatins, vehiculos con
e sen bateria e unha selec-
cion de pezas/bloques de
construcion todo isto enfo-
cado para os cativos.

- Como foron a campa-
na de Nadal e a de Re-
baixas de inverno?

- R.B: En xeral podemos
facer unha lectura positiva
da campana de Nadal, ain-
da que todos os comercian-
tes somos conecedores da
situacion economica actual
na que os bens de primeira
necesidade copan os recur-
sos das familias.

- Cres que as rebaixas
seguen tendo o tirén de
hai uns anos ou perde-
ron algo de impacto?

- R.B: Eu creo que a todos
nos gusta mercar artigos de
calidade a prezos rebaixa-
dos, polo que o éxito das
rebaixas esta sempre ga-
rantido.

- A Xunta de Galicia ten
aberta unha convoca-
toria de axudas para
adquirir bicicletas eléc-
tricas, teiien éxito este
tipo de vehiculos?

- R.B: Pois a verdade é que
ten éxito, costa concienciar
aos usuario da utilizacion
deste tipo de vehiculos de
mobilidade persoal pero
cando te sobes nunha bici-
cleta eléctrica cambia a tia
percepcidon por completo e
ai é onde nace a necesidade
de mercala.

- Practicar deporte poé-
dese dicir que esta de
moda, nétalo nas ven-
das?

- R.B: Méis que estar de
moda, practicar deporte
converteuse nunha nece-
sidade, todos queremos na
medida do posible conser-
var a nosa calidade de vida
e sabemos que s6 o imos
conseguir coa practica de-
portiva e uns bos hébitos
de vida, polo que podemos
dicir que si que se nota nas
vendas xa que o consu-
midor precisa realizar esa
préactica deportiva coa co-
modidade dunha indumen-
taria adecuada.

- Por que dirias que é
importante que a xente
consuma no comercio
local?

- R.B: Tendo en conta que
Melide é unha vila de co-
merciantes e que o comer-
cio, xunto coa hostaleria
e a ganderia, son as bases
fundamentais sobre os que
se sustenta o noso concello,
0 consumo no comercio lo-
cal é imprescindible para
manter o dinamismo que

caracteriza o noso munici-
pio, xa que sen comercio a
vila esmoreceria.

- No voso sector notou-
se moito o incremento
de prezos?

- R.B: A subida de custes
das materias primas debi-
do ao déficit que se produ-
ciu na época da pandemia
trouxo subidas puntuais
nalgins artigos determi-
nados, pero eran produtos
que levaban anos sen subir
de prezo. A dia de hoxe no
noso sector os prezos estan
estabilizados.

- Que é o mellor de
rexentar unha tenda
como Leiva Motosport?
- R.B: Para min o mellor
de rexentar un comercio
é o trato co publico, que
o cliente se sinta comodo
cando entre pola nosa por-
ta cun trato persoal e mais
préximo.

- Cres que as redes so-
ciais (Instagram, Face-
book, TikTok,...) son

unha boa ferramenta
de publicidade para os
pequenos negocios?

- R.B: As redes sociais son
un gran escaparate, dan-
lle moita visibilidade aos
nosos produtos fronte ao
consumidor e proporcio-
nan que cada vez esteamos
mais preto do consumidor.
- Hai algunha activida-
de ou iniciativa que che
gustaria que se realiza-
ra dende a Asociacion
de Empresarios e Em-
presarias da Terra de
Melide?

- R.B: Seria interesante
promover algunha cam-
pafia na que se conxugue
comercio de proximidade
e deporte, con actividades
adaptadas para todos os
membros da familia.

No solo es un excelente audifono, es te y ofrecen un dia completo de
una verdadera solucion multifuncional. audicion.

d Sonido claro y variado.
Se activan automaticamente al

retirarse del cargador y se desacti-

@ Conexion a teléfonos inteligentes, TV y mas
van cuando se vuelven a colocar.

PRUEBELOS iUN MES GRATIS! EN CASA
Y PAGUELOS COMODAMENTE EN PLAZOS DE 3, 6, 12 O 36 MESES

Solicite UNA CITA en nuestro Centro Auditivo para realizarle un
completo examen auditivo, sin coste para usted

